
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆիանանսների նախարարություն
	08.11.2024թ.

	
	№ 01/9-1/23765-2024


	Ձեր 30.10.2024թ. N ԳՍ/23.1/35299-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2024թ. պետական բյուջեում կատարել 1,260.4 մլն դրամի վերաբաշխում (898.2 մլն դրամը՝ 1049 ծրագրի «11001. Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման գծով նախատեսված գումարից՝ որպես ազատ միջոց և տնտեսում, իսկ 362.2 մլն դրամը՝ նույն ծրագրի ՀՀ կառավարության պատվիրատվությամբ նախատեսված «21020. Միջպետական և հանրապետական նշանակության ավտոճանապարհների միջին նորոգում» միջոցառման գծով չբաշխված գումարից) և այն ուղղել թվով 5 ճանապարհահատվածների միջին նորոգման աշխատանքների իրականացմանը, հայտնում ենք հետևյալը.
1. Նախագծով ներկայացված ՀՀ 2024թ. պետական բյուջեում 1049 ծրագրի 21020 միջոցառման գծով չբաշխված 362.2 մլն դրամը վերաբաշխելու առաջարկության վերաբերյալ առարկություններ չունենք։ 
Ինչ վերաբերվում է Նախագծով ներկայացված 1049 ծրագրի 11001 միջոցառման գծով առաջարկվող վերաբաշխմանը (898.2 մլն դրամ), ապա.
ՀՀ կառավարության 28.12.2023թ. N 2323-Ն որոշման N 12 հավելվածով հաստատված կարգի 4-րդ կետով սահմանվում է, որ գլխավոր կարգադրիչները պետական բյուջեի կատարման ընթացքում կարող են ՀՀ 2024թ. պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.0 տոկոսը: Այդ կապակցությամբ հայտնում ենք, որ ՏԿԵՆ-ի կողմից 31.10.2024թ․ դրությամբ վերաբաշխումներն արդեն իսկ կազմում են 3.29 տոկոս։ 
Բացի այդ, հաշվի առնելով մինչ տարեվերջ ՀՀ 2024թ պետական բյուջեի մասին օրենքով սահմանված՝ ծախսերի վերաբաշխումների 3 տոկոս առավելագույն սահմանը գերազանցելու ռիսկերը (31.10.2024թ․ դրությամբ այն կազմում է 2.6 տոկոս), առաջարկվում է ներկա փուլում ձեռնպահ մնալ տնտեսված կամ չծախսված միջոցները վերաբաշխելուց, այլ թողնել որպես թերակատարված միջոցառումներ:
Ուստի հաշվի առնելով վերը նշվածներն առաջարկում ենք միջին նորոգման մնացած աշխատանքների իրականացման համար 898.2 մլն դրամի հատկացմանը անդրադառնալ 2025թ. ընթացքում՝ ՀՀ 2025թ. պետական բյուջեի նախագծով 1049 ծրագրի 21020 միջոցառման գծով նախատեսված գումարի շրջանակներում:
2. Նախագծի 2-րդ կետով առաջարկվում է թույլատրել «Տավուշի ՃՇՇ» ՓԲԸ-ի հետ 26.09.2024թ. կնքված N ՏԿԵՆ-ՀԲՄԱՇՁԲ-2024/47Շ պայմանագրի շրջանակներում ձեռք բերել լրացուցիչ աշխատանքներ:
	Նախագծի հիմնավորման համաձայն՝ վերը նշված պայմանագրով նախատեսված աշխատանքների մեկնարկից հետո պատասխանատու ստորաբաժանումը պայմանագրի ծավալաթերթ-նախահաշվում հայտնաբերել է տեխնիկական վրիպակ, մասնավորապես աշխատանքների թերությունների ակտով նախատեսված միաշերտ ա/բ ծածկի, հարթեցնող շերտի և փոսային նորոգման աշխատանքների ծավալները (շուրջ 102.8 մլն դրամի չափով կամ պայմանագրի ընդհանուր գնի 14 տոկոսը) ոչ ամբողջությամբ են ներառվել պայմանագրի ծավալաթերթ-նախահաշվում:
Այս կապակցությամբ առկա են ստորև ներկայացված դիտարկումները.
ա/ Նախագծի հիմնավորման մեջ բացահայտված չէ, թե արդյոք վերոնշյալ վրիպակն առկա է նաև սահմանված կարգով փորձաքննված նախագծային փաստաթղթերում, թե առաջացել է պատասխանատու ստորաբաժանման գործողությունների հետևանքով: Հետևաբար, եթե վրիպակն առկա է նաև փորձաքննված նախագծային փաստաթղթերում, գտնում ենք, որ այն պետք է նախ և առաջ սահմանված կարգով շտկվի այդ փաստաթղթերում, և նոր միայն ձեռնարկվեն միջոցներ պայմանագրում փոփոխություններ կատարելու ուղղությամբ,
բ/ ձեռք բերվելիք լրացուցիչ աշխատանքները կազմում են պայմանագրի գնի մոտ 14.25 տոկոսը ՝ Նախագծի հիմնավորման մեջ նշված 14 տոկոսի փոխարեն (102.84/721.5* 100=14.253), ինչը ճշգրտման անհրաժեշտություն ունի:

	
































Ընդունվել է ի գիտություն։




















Ընդունվել է մասնակի։
    Նախագծի որոշման և  հիմնավորման մեջ   14 տոկոսի փոխարեն նշվել է 14.253 տոկոս։
Նշենք, 14.25 տոկոսի չափով աշխատանքերը ներառված են թերությունների ակտում, սակայն տեխնիկական վրիպակի արդյունքում չեն ներառվել պայմանագրի ծավալաթերթ-նախահաշվում։
    Միաժամանակ տեղեկացնում ենք, որ ՀՀ կառավարության 19․03․2015 թ․ N 596-Ն որոշմամբ հաստատված 1-ին հավելվածի 27-րդ կետի 1-ին ենթակետի, 4-րդ հավելվածի  2-րդ կետի համաձայն՝ ավտոճանապարհների միջին նորոգման աշխատանքները դասակարգվում են  ցածր ռիսկայնության աստիճանի օբյեկտներ (I կատեգորիա) դասին, որոնց իրականացման  համար կազմվում են թերությունների մասին ակտ, աշխատանքների ցանկ, իսկ անհրաժեշտության դեպքում՝ նախահաշիվ: Նույն որոշման 2-րդ հավելվածի 3-րդ կետի համաձայն՝ ցածր ռիսկայնության աստիճանի օբյեկտների  համար կազմված փաստաթղերը փորձաքննության ենթակա չեն: 

	2․ ՀՀ արդարադատության նախարարություն
	                     11.11.2024թ.

	
	                   № /10.1.2/45421-2024

	Նախագծի 2-րդ կետով առաջարկվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարել «Տավուշի ՃՇՇ» փակ բաժնետիրական ընկերության հետ 2024 թվականի սեպտեմբերի 26-ին կնքված պետության կարիքների համար կապալային աշխատանքների կատարման N ՏԿԵՆ-ՀԲՄԱՇՁԲ-2024/47Շ պետական գնման պայմանագրում՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 2-րդ ենթակետի պահանջները, ինչի արդյունքում պայմանագրով նախատեսված աշխատանքների ծավալներն ավելանալու են շուրջ 14 %-ով:
Այս առումով հարկ է նկատել, որ Նախագծի հիմնավորմամբ նշվում է, որ «Գնումների մասին» օրենքի 15-րդ հոդվածի 6-րդ մասի համաձայն՝ Տարածքային կառավարման և ենթակառուցվածքների նախարարության կողմից կազմակերպած գնման ընթացակարգերի արդյունքում հաղթող ճանաչված մասնակիցների հետ նախատեսվում է կնքել 1,138,003.8 հազ. դրամ արժողությամբ պայմանագրեր, որոնց կատարումն ապահովելու համար անհրաժեշտ է ապահովել նաև վերջիններիս ֆինանսավորումը։ Նշվածի համատեքստում «Գնումների մասին» օրենքի 15-րդ հոդվածի 6-րդ մասի հիման վրա Տարածքային կառավարման և ենթակառուցվածքների նախարարության և «Տավուշի ՃՇՇ» ՓԲԸ միջև 26.09.2024 թվականին կնքվել է N ՏԿԵՆ-ՀԲՄԱՇՁԲ-2024/47Շ պետական գնման պայմանագիրը, որի շրջանակներում նախատեսվում է իրականացնել Հ-64 /Հ-36/ (Բերդ)- Արծվաբերդ-Չինարի հանրապետական նշանակության ավտոճանապարհի նորոգման աշխատանքները, մինչդեռ ըստ հիմնավորման դրույթների՝ աշխատանքները մեկնարկելուց հետո՝ գնման պատասխանատու ստորաբաժանման կողմից պայմանագրի ծավալաթերթ-նախահաշվում հայտնաբերվել է տեխնիկական վրիպակ, մասնավորապես՝ աշխատանքների թերությունների ակտով նախատեսված  միաշերտ ա/բ ծածկի, հարթեցնող շերտի և փոսային նորոգման աշխատանքների ծավալները ոչ ամբողջությամբ են ներառվել պայմանագրի ծավալաթերթ-նախահաշվում։ Պայմանագրի ծավալաթերթ-նախահաշվում չներառված աշխատանքների ընդհանուր արժեքը՝ 102,841.314 հազ. դրամ է, որը կազմում է Պայմանագրի ընդհանուր գնի 14 %-ը:
Նախագծով առաջարկվող կարգավորումների կապակցությամբ հարկ է նկատել հետևյալը.
«Գնումների մասին» օրենքի (այսուհետ՝ Օրենք) 5-րդ հոդվածի 1-ին մասով սահմանված են օրենքի նպատակի և պահանջների կատարման ապահովման համար Կառավարության կողմից հաստատման ենթակա իրավական ակտերը:
Նույն մասի 6-րդ կետի համաձայն՝ Կառավարությանը վերապահվում է գնում կատարելու ընթացակարգերի կիրարկման առանձնահատկությունների սահմանման իրավազորություն:
Օրենքի 5-րդ հոդվածի 1-ին մասի 8-րդ կետը սահմանում է, որ Կառավարությունը հաստատում է պայմանագրի հիմնական պայմանները: 
Կառավարության 2017 թ. մայիսի 4-ի N 526-Ն որոշմամբ հաստատվել է գնումների գործընթացի կազմակերպման կարգը (այսուհետ՝ Կարգ), որը մանրամասն և ամբողջական նկարագրում է գնման ընթացակարգերի կազմակերպման պայմանները, այդ թվում՝ պատվիրատուների կողմից դրանց շրջանակում կայացվող որոշումների շրջանակը:
Միաժամանակ, Կարգի 3-րդ կետը նախատեսում է, որ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Կառավարությանը (սահմանված կարգով ներկայացնելով համապատասխան Կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Կարգի 33-րդ կետով սահմանված են գնման պայմանագրերին ներկայացվող հիմնական պայմանները, իսկ 56-րդ կետով այն դեպքերը, որոնց առկայության պարագայում պատվիրատուն չի կարող կայացնել պայմանագրում փոփոխություններ կատարելու որոշում, մասնավորապես՝ Կարգի 56-րդ կետի 2-րդ և 4-րդ ենթակետերի պահանջների համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական համարվող փոփոխություններից է՝ պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը:
Կարգի 57-րդ կետում նախատեսվում է, որ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Կառավարությունը: 
Կարգի 57.1-ին կետի համաձայն՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Կառավարությանը (սահմանված կարգով ներկայացնելով համապատասխան Կառավարության որոշման նախագիծ)` հայցելով վերջինիս թույլտվությունը պայմանագրում Կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար: Այս դեպքում, Կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները: Կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:
Ստացվում է՝ Կառավարությունը, նշյալ կարգավորումների շրջանակում, Օրենքով լիազորված լինելու պայմաններում սահմանել է պայմանագրին ներկայացվող հիմնական պայմանները, ինչպես նաև այն դեպքերը, որոնց առկայության պարագայում պատվիրատուն չի կարող կայացնել պայմանագրում փոփոխություններ կատարելու որոշում: Միևնույն ժամանակ, նախատեսել է, որ Կառավարության առանձին որոշմամբ կարող է թույլատրել պատվիրատուին կազմակերպելու գնման գործընթացը՝ առանց կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Հետևաբար, եթե պատվիրատուն նախատեսում է պայմանագրում կատարել այնպիսի փոփոխություններ, որոնք հանդիսանում են պայմանագրին ներկայացվող հիմնական պայման կամ սահմանափակված են կարգի 56-րդ կետով, ապա նման փոփոխությունների կատարման մասով պատվիրատուն պայմանագրում փոփոխություն կատարելու համար պետք է ունենա Կառավարության առանձին որոշմամբ նախատեսված թույլտվություն՝ նկատի ունենալով օրենքի 5-րդ հոդվածի 1-ին մասի 8-րդ կետով Կառավարությանը վերապահված լիազորությունը՝ պայմանագրի հիմնական պայմանները սահմանելու մասով:
Հաշվի առնելով վերոգրյալ նկատառումները՝ գտնում ենք, որ Նախագծով փաստարկված չէ Կարգի 56-րդ կետի 2-րդ ենթակետով սահմանված պահանջի չկիրառումը՝ նկատի ունենալով այն հանգամանքը, որ պայմանագրում համապատասխան փոփոխությունների կատարումը պայմանավորված է ոչ թե պայմանագրի կատարման և (կամ) կառավարման առանձնահատկությամբ, ինչպես պահանջում է Կարգի 57.1-ին կետը, այլ պայմանագրի արդեն իսկ կատարման ընթացքում բացահայտված սխալով, որի համար պետք է պատասխանատու լինեն կողմերն ըստ պայմանագրով ստանձնած իրավասությունների և պատասխանատվության շրջանակի: 
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:

	Չի ընդունվել։
ՀՀ կառավարության 2017 թ. մայիսի 4-ի N 526-Ն որոշմամբ հաստատված կարգի  56-րդ կետի 2-րդ ենթակետի և 57.1-րդ կետի իրավակարգավորումից բխում է, որ պայմանագրի կատարման և (կամ) կառավարման առանձնահատկությունների շրջանակը սահմանափակ չէ, առանձնահատկությունները պայմանավորող դեպքերի  սպառիչ ցանկ Կարգով սահմանված չէ, ինչից բխում է, որ նշված առանձնահատկությունները  կարող են պայմանավորված լինել տարբեր դեպքերով, այդ թվում տեխնիկական վրիպակներով։ 
Տվյալ դեպքում՝ պայմանագրի կատարման առանձնահատկութունը կայանում է նրանում, որ նորոգվող ճանապարհահատվածի թերությունների ակտով նախատեսված է աշխատանքի որոշակի ծավալ, որը տեխնիկական վրիպակի արդյունքում չի ներառվել պայմանագրի ծավալաթերթ-նախահաշվում, մինչդեռ տվյալ աշխատանքների չկատարումը հնարավորություն չի տա ապահովել պայմանագրի պատշաճ կատարումն, ինչն իր հերթին կհանգեցվի պայմանագրի լուծմանը՝ Պատվիրատուի համար առաջացնելով բացասական իրավական և ֆինանսական հետևանքների։  

	3․ ՀՀ արդարադատության նախարարություն
	                     13.11.2024թ.                                                N/27.1/45647-2024

	        ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
        1. Նախագծի վերնագրում «վերաբաշխում,» բառից և կետադրական նշանից հետո առաջարկում ենք լրացնել «փոփոխություններ և լրացումներ կատարելու,» բառերը և կետադրական նշանը՝ նկատի ունենալով, որ Նախագծով նախատեսվում է «Հայաստանի Հանրապետության 2024 թվականի պետական բյուջեի մասին» օրենքում կատարել փոփոխություններ և լրացումներ:
        Սույն դիտարկումը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջի ապահովման անհրաժեշտությունից, որի համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
        2.  Նախագծի 1-ին կետում «N 2323-Ն որոշման» բառերից մեկն անհրաժեշտ է հանել, քանի որ կրկնվում է: 

	








1․ Ընդունվել է, փոփոխությունը կատարվել է:










2․ Ընդունվել է, փոփոխությունը կատարվել է:

